
ՀՀ կառավարության 2022 թվականի հունվարի 20-ի N57-Ա որոշման հիմքով ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին ամրացված,  ՀՀ Սյունիքի մարզի Մեղրի համայնքի Նռնաձոր գյուղում գտնվող 09-066-0112-0002, 09-066-0118-0001, 09-066-0131-0001, 09-066-0139-0003, 09-066-0139-0004 և 09-066-0140-0001 կադաստրային ծածկագրերով ընդհանուր 147,918 հեկտար մակերեսով հատուկ նշանակության հողատարածքը, նախկին հողօգտագործողի (ՀՀ արդարադատության նախարարության քրեակատարողական ծառայություն) կողմից օգտագործվել է գյուղատնտեսական աշխատանքներ իրականացնելու համար: Հաշվի առնելով որ պետական սեփականություն հանդիսացող հողամասերի  (բացառությամբ շենքերով և շինություններով զբաղեցված և դրանց սպասարկման համար հատկացված հողամասերի) վրա չի տարածվում «Պետական գույքի կառավարման մասին» ՀՀ օրենքի դրույթները, ուստի անհրաժեշտություն է առաջանում վերը նշված հողատարածքի հետագա արդյունավետ տնօրինման, տիրապետման և օգտագործման լիազորությունները իրականացվի Սյունիքի մարզի Մեղրի համայնքի ղեկավարի միջոցով` համաձայն «Տեղական ինքնակառավարման մարմինների  մասին»  օրենքի  43-րդ հոդվածի 2-րդ մասի 2-րդ կետի,  ՀՀ հողային օրենսգրքի, ՀՀ կառավարության 12.04.2001թ. N286 և 14.01.2010թ. N16-Ն որոշումների:
[bookmark: _Hlk127960760]ՀՀ Սյունիքի մարզպետը հաշվի առնելով hողատարածքի տեղադիրքը և սահմանապահ Նռնաձոր բնակավայրի բնակիչների կողմից ստեղծված «Նռնաձոր» գյուղատնտեսական կոոպերատիվի  խնդրանքը միջնորդել է ՀՀ կառավարությանը՝ պտղատու այգիների հիմնման նպատակով, առանց մրցույթի, անշարժ գույքի հարկին հավասարեցված տարեկան վարձավճարով, հողատարածքը վարձակալության իրավունքով տրամադրել «Նռնաձոր» գյուղատնտեսական կոոպերատիվին: Հաշվի առնելով նաև այն, որ «Նռնաձոր» գյուղատնտեսական կոոպերատիվը ստեղծվել է Նռնաձոր բնակավայրի բնակիչների կողմից և, որի անդամները հանդիսանում են բացառապես սահմանապահ Նռնաձոր գյուղում մշտական բնակություն հաստատած և այգեգործությամբ զբաղվելու ցանկություն հայտնած բնակիչները:
ՀՀ կառավարության որոշման նախագծի ընդունմամբ պետական սեփականություն հանդիսացող հողատարածքը, գյուղատնտեսական գործունեություն ծավալելու նպատակով, կօգտագործեն (կմշակեն) սահմանային գոտում բնակություն հաստատող բնակիչները, ինչի արդյունքում մասամբ կբարելավվի նրանց սոցիալական վիճակը,  լրացուցիչ հետաքրքրություն կառաջացնի բնակավայրը չլքելու և լրացուցիչ խթան՝ սահմանը կայուն պահելու համար:
Նախագծի ընդունումը պետական բյուջեում ծախսերի և եկամուտների ավելացում կամ նվազեցում չի առաջացնում:
Նախագծի ընդունումը նոր իրավական ակտեր ընդունելու կամ գործող իրավական ակտերում փոփոխություններ կատարելու անհրաժեշտություն չի առաջացնում:
 Նախագիծը քննարկվել է Մեղրի համայնքի տեղական ինքնակառավարման մարմինների և Նռնաձոր բնակավայրի բնակիչների հետ:
Նախագիծը մշակվել է Սյունիքի մարզպետի կողմից:
[bookmark: _GoBack]Նախագիծը,  ըստ էության բխում է 2021 թվականի օգոստոսի 26-ի ԱԺՕ-002-Ն որոշմամբ հավանության արժանացած ՀՀ կառավարության ծրագրի 
* 2.4-րդ Գյուղտնտեսություն  բաժնից, մասնավորապես խթանել գյուղատնտեսական նշանակության հողերի նպատակային և արդյունավետ օգտագործումը, չօգտագործվող հողերը շրջանառության մեջ դնելու և հողերը խոշորացնելու գործընթացը. 
* 6.7-րդ Պետական գույքի արդյունավետ կառավարում բաժնում ամրագրված այն գաղափարական մոտեցումից, որ ներկա դրությամբ պետական գույքի օգտագործման արդյունավետությունը շարունակում է մնալ ցածր մակարդակի վրա, միաժամանակ մարզերում առանձնացվելու է չօգտագործվող կամ ոչ արդյունավետ օգտագործվող գույքը և այդ գույքի ներդրմամբ տարբեր ձևաչափերով իրականացվելու են սոցիալ-տնտեսական բնույթի ծրագրեր:

